
■ PLD FRACZIUN

Schi a l’organisaziun nouva
dals güdischs

(zu) Venderdi passà, als 4 da gün 2010
ha pardert la fracziun pld dal grandcus-
sagl la sessiun da gün e la nouva legisla-
tura. Ella ha fat quai suot il presidi da Re-
to Nick, Igis a la scoula superiura IbW a
Cuoira. Preschaints d’eiran eir cusglier
guvernativ Martin Schmid e president da
stadi Christian Rathgeb. In prüma lingia
d’eiran da trattar divers sbözs da le-
dschas. Davo trattativas intensivas es gnü
decis d’entrar sülla ledscha reguard la
sgüranza da stabilimaints ed oters regla-
maints intuorn quella.

Center da transit Rheinkrone Cazis
Ouramai cha la chosa ha stuvü gnir fat-
ta fingià es gnü decis d’entrar sainza lun-
ga discussiun. Pro la ledscha reguard la
prevenziun d’incendis ed ils pumpiers es
gnü critichà cha tuot quai saja bler mas-
sa detaglià. Ma chi nus possa far rimpro-
vers a la sgüranza da stabilimaints, plü-
tost als gremis svizzers illa materia chi

dettan oura adüna darcheu normas nou-
vas. Quia stopcha frenar eir la sgüranza
da stabilimaints. Eir quia ha decis la
fracziun d’entrar sco eir pro la Ledscha
sur la sgüranza da stabilimaints e la le-
dscha per gnir incunter in cas da dans
elementars nö sgürats.

La ledscha sur il register d’abitants
chi sto gnir fatta causa la legislaziun fe-
derala nun ha tschüff be lods. Chi saja
da’s dumandar che chi poss’esser il sco-
po da ramassar talmaing datas. Sainza
entusiassem ha decis la fracziun d’entrar
quia.

Trattand la legislaziun per metter in
ouvra l’uorden svizzer dals process civils
e penals, chi aintra in vigur als prüms
schner 2011es gnü propost da crear be
ün mediatur in mincha district, quai
cunter la proposta da la regenza. Ma il
mediatur stuvess far viadi v.d. el stuvess
ir al domicil da l’achüsà. Id es gnü decis
d’entrar eir quia.

SRR – purtadra da DRG ed Annalas – ha 125 onns
Commemorà ina uniun giubilara da gronds merits

■ (anr/gc) La Societad Retoruman-
tscha (SRR), fundada 1885 sco empri-
ma uniun interrumantscha, po festivar
uonn ses 125. anniversari. Ella ha fatg
quai sonda en il rom da sia radunanza
annuala a Farschno en Tumleastga, la-
schond passar revista fundaziun, svi-
lup e sia prestaziun considerabla. Las
Annalas ed il Dicziunari Rumantsch
Grischun (DRG) èn las duas publica-
ziuns zunt renconuschidas da la giubila-
ra – sco igl è sa mussà evidentamain tar
l’act festiv – vegnì embellì musicalmain
excellentamain da Curdin e Domenic
Janett.

Uss a mez cun la lavur dal DRG
Il president da la SRR, Cristian Collen-
berg, skizzescha impressiunontamain la
fundaziun da la SRR 1885 – suenter pli-
ras emprovas vanas – e la lunga discus-
siun davart la concepziun e realisaziun da
l’Idioticon rumantsch, sco quai ch’ins
numnava alur il DRG. Dapi 1904 è la re-
dacziun a la lavur. En il decurs dal temp
han ins tematisà numerusas dumondas
fundamentalas per reglar la publicaziun
dal material rimnà. Entschavì è vegnì
cun la collecziun dals nums locals e cun
far stgatlas per classifitgar las infurma-
ziuns. L’intent per propi dal grond dic-
ziunari era ed è «da conservar quai ch’è
anc avant maun». Confederaziun e chan-
tun dattan sustegn finanzial. Il plan da
temp per la realisaziun vegn adina puspè
midà ed adattà.

1939 cumpara l’emprim fascichel dal
DRG. Il center da lavur era vegnì endriz-
zà a Farschno en il chastè da Robert de
Planta. Perquai ha il giubileum da 125
onns SRR gì lieu là. 2010 – pia uss – èn
ins a mez cun la lavur dal DRG. L’Insti-
tut dal DRG na contribuescha betg su-
let a la documentaziun e construcziun
dad in monument, mabain ha era merits
che la vitalitad da la lingua rumantscha
è sa mussada bler pli gronda che gì sup-
ponì.

DRG – center da perscrutaziun
e cumpetenza

Ricarda Liver, commembra da la cu-
missiun per ils vocabularis naziunals da
l’Academia svizra da scienzas moralas e
socialas (ASSMS), di che dapi 1975 ha-
ja il Fond naziunal procurà per ils idio-
ticons svizzers e 1996 saja quest’incari-
ca ida vi tar la ASSMS. Quella inter-
mediescha ils daners da la confedera-
ziun che paja la redacziun ed ils colla-
vuraturs. Ils custs per l’infrastructura
haja la SRR da purtar. Las contribuzi-
uns per ils idioticons èn creschidas. Tar
il DRG è ella stada 2006 per l’empri-
ma giada a pli ch’in milliun francs, fer-
tant ch’il chantun Grischun dat dapi
1997 onn per onn 100 000 francs. Ins
giavischass dapli engaschi dal chantun
per il DRG.

Il DRG n’è betg sulet in center da la
perscrutaziun linguistica dal rumantsch,
mabain er in tal da cumpetenza per do-

cumentar la cultura alpina en il Gri-
schun. Perquai recumonda la cumissiun
da la ASSMS a las redacziuns dals idio-
ticons da far enconuschenta lur lavur a la
publicitad. Ricarda Liver relata da ses
stretg contact cun il DRG dapi prest in
mez tschientaner.

Tegnair stendì ed en
stretg contact cun il pievel

Alexi Decurtins, stà blers onns chaure-
dactur dal DRG, parta en sia allocuziun
da persunas meritaivlas per il rumantsch
che han vivì ed operà en Tumleastga. El
menziuna spezialmain il linguist Robert
de Planta che ha evaluà a Farschno en il
Chastè da Schauenstein, en possess da sia
famiglia, las structuras, ils questiunaris e
las tabellas per definir la tempra dal
DRG. Dicziunari e Cudesch da nums re-
tic sajan daventads las duas pitgas per ils
Rumantschs sco la «arca da la Lia» dal
Vegl Testament che cuntegnevia leschas
e documents impurtants d’ina schlatta.
Sut la tgira da la SRR han blers auters
realisà l’ovra da Robert de Planta.

«E tge schess», uschia sa dumonda
Alexi Decurtins, «de Planta, sch’el fiss oz

tranter nus?» La resposta: «El sa legrass
ensemen cun nus da quai ch’è vegnì rea-
lisà.» La SRR e sia squadra redacziunala
sa chattan oz en la mesadad da lur via.
De Planta recumandass: «Tegnai stendi,

mantegnai qualitad, autonomia e restai
adina en stretg contact cun las ragischs,
che fan or il cuntegn dal DRG, pia cun
ils Rumantschs, Grischuns ed amitgs
d’ordaifer.»

Meritaivels seniors da la Societad Retorumantscha da san. il parsura onurari Gion Deplazes, la represchentanta dals vocabularis na-
ziunals Ricarda Liver e l’anteriur schefredactur dal Dicziunari Rumantsch Grischun Alexi Decurtins. FOTOS M. CABALZAR

Blers novs commembers
per l’Uniun RG

L’Uniun Rumantsch Grischun ha aug-
mentà l’onn passà il numer da ses com-
members da 90 sin actualmain 110. A la
radunanza generala è stà il tema central
il sustegn dal rumantsch grischun en la
populaziun. Quel sustegn na saja betg
s’augmentà l’onn passà. La finamira da
l’uniun è la promoziun dal rumantsch
grischun cun publitgar cudeschs. Quest
onn vegn ella a publitgar trais cudeschs.

Novas vias per
cultivar la cuntrada

Il project guaud da muntogna daTrin vul
gidar a franar la tendenza che las alps cre-
schan en pli e pli cun chagliom e guaud.
El s’engascha perquai questa stad sin l’alp
da chauras Puzzetta en Val Medel. En-
tant che la corporaziun d’alp ha engaschà
la signuna, ha il project guaud da mun-
togna pladì la chavrera e la cuschiniera.
Plinavant mira la fundaziun per volun-

taris che sa gidan cun la lavur d’alp e cun
runcar pastgiras.

Pendicularas grischunas
han reelegì lur president

Las Pendicularas grischunas han reelegì
Silvio Schmid sco president per ulteriurs
trais onns. Grischun Vacanzas da sia vart
ha reelegì tut la suprastanza per in’ulte-
riura perioda d’uffizi. Quittads fa a Gri-
schun Vacanzas surtut l’euro bass. Las
Pendicularas grischunas vulan daventar
pli fermas en il turissem da stad.

Radunanza generala da
Grischun guaud

Grischun guaud ha gì sia radunanza ge-
nerala a Scuol. Sper las tractandas statua-
rias, ch’èn vegnidas approvadas tuttas, è
stada la nova cunvegna da prestaziun ina
tractanda impurtanta. Quella cunvegna
cun il chantun Grischun dat dapli im-

purtanza a la societad. Uschia ha ella
d’organisar en avegnir las festas tradiziu-
nalas dals examens finals dals bostgers,
ma er il mund da lavur cun organisar
curs, dietas e concurrenzas.

Nov dirigent per
Ensemble vocal grischun

Jürg Wasescha è il nov dirigent da l’En-
semble vocal grischun. Wasescha è vegnì
elegì a la radunanza dals commembers
sco successur dad Iso Albin ch’ha surdà la
batgetta suenter set onns. Jürg Wasescha
è oriund da Savognin ed è tranter auter
s’engaschà sco organist.

Rampa è a fin

Gist ad uras per l’entschatta da la sessiun
da stad dal cussegl grond è la rampa d’en-
trada al bajetg a fin. Quai prest 14 mais
suenter l’emprima badigliada. Las davo-
sas emnas ha l’interpresa Lurati da Cuira
stuì finir las lavurs e far remeduras.

Speditivamain ha il parsura da la SRR,
Cristian Collenberg, liquidà las fa-
tschentas da la radunanza annuala a
Farschno. Il parsura ha pudì commu-
nitgar che las Annalas per ils 125 onns
da la SRR sajan gist cumparidas. Du-
rant quest onn haja i dà midadas en la
redacziun dal DRG tras l’engaschi da
Matthias Grünert e Silvana Derungs.
La SRR ha suttamess ina studia a la
ASSMS e survegnì buns signals che
l’Institut dal DRG possia actualisar il
sistem cumplainamain ed amplifitgar
quel segund las exigenzas futuras.

Il cassier, Pierrin Caminada, pre-
schenta e declera il quint da la SRR
per 2009. Qual serra – tar entradas
dad 1,293 milliuns ed expensas 1,318

milliuns – pia cun in deficit da ca.
25 000 francs. Era per 2011 è calculà
cun ina sperdita da 18 000 francs. En
vista a tants deficits basegnia la SRR
dapli entradas. Pli ch’in milliun dad
ella deriva da la ASSMS (confedera-
ziun) e 100 000 francs dal chantun.

Pierrin Caminada ha preschentà
per la davosa giada il quint. El ha de-
missiunà suenter esser stà en quista in-
carica dapi 2003. Sco ses successur è
Roman Sgier vegnì tschernì. El è bur-
gais da Lumbrein, creschì si a Sevgein,
sesent a Cuira e da professiun fiduzia-
ri cun diplom federal ed expert da fi-
nanzas. Al cassier partent è vegnì en-
grazià per sia buna lavur cun surdar in
regal.

Roman Sgier – nov cassier da la SRR

Il parsura da la Societad Retorumantscha Christian Collenberg (san.) ed il schefredactur
dal Dicziunari Rumantsch grischun Carli Tomaschett.

